Themâu:
          Gwerthfawrogi’r pethau bychain; rhannu; cariad; rhoi
Cofiwch addasu’r iaith i siwtio’ch ardal/plant. Chi sy’n nabod y plant – byddwch yn sensitif i’w sefyllfaoedd!
Sleid 1: Nadolig

· Mae’r Nadolig yn agosáu a’r ffaith amdani ydy fod ganddon ni bob dim. 
Sleid 2: Dvds / gemau Xbox / clustffonau 
Sleid 3*: Tops-ups
· Na, does ganddon ni ddim bob dim! Mae ’na DVDs newydd yn dod mas bob mis; mae ’na gemau cyfrifiadur newydd yn dod mas drwy’r amser; mae ’na gerddoriaeth newydd i’w brynu a llyfrau hefyd; mae ffasiwn yn newid ac rydyn ni’n tyfu ac angen dillad newydd. Mae ’na ffonau newydd yn dod mas, *mae technoleg yn gwella ac rydyn ni angen up-grades a top-ups.
· Rydyn ni angen pethau newydd o hyd. Sgidiau newydd, togs/trainers newydd, bags newydd, make-up/colur newydd...no-way mae ganddon ni bob dim!

· OK – falle nad oes ganddon ni bob dim..ond mae ganddon ni bob dim sydd ei wir angen arnon ni.

· Boring – ti’n mynd i ddweud, ‘Cofiwch y pethau bychain, y pethau sy’n gwneud bywyd yn werth ei fyw.’

So cliché! Blah, blah blah...rydyn (da ni/ni wedi) ni wedi clywed hyn gymaint o weithiau o’r blaen! 
Sleid 4: dŵr, bwyd, gwely, ysgol
Cofiwch blant... (rowlio llygaid/ysgwyd bys)... mae ganddoch chi...fwyd i’w fwyta bob dydd; dŵr glân yn dod o’r tap; gwlâu cyffyrddus i gysgu ynddyn nhw; rydych chi’n cael y fraint (gwneud rhyw wyneb ‘O IE!’ sarcastig) o gael mynd i’r ysgol a derbyn addysg benigamp!
Sleid 5: Map yn dangos Cymru
· Ac rydyn ni’n byw mewn gwlad heddychlon braf.. O! Cymru fach! O ben y Wyddfa i lawr i’r traetha’ mae hi’n wlad i mi ac yn wlad i tithau! Rydyn ni’n mwynhau rhyddid a thawelwch a ffrwythlondeb yn ein tir...
· Ti (neu chi, dibynnu faint sy’ newydd siarad am ‘cliché’) mor iawn! Soooo boring: bwyd; dŵr glân; gwlau cyffyrddus; addysg; rhyddid; tawelwch a digonedd. Blah, blah, blah...give me ipad, an ipod or an iphone any day!
· i i i? Rili?
Be mae dy galon di’n wneud pan ti’n gweld lluniau fel hyn? 
Sleidiau 6 a 7: lluniau’n ymddangos fesul un wrth glicio

(Dangos nifer o sleidiau).

Mae yna lot o ddioddef yn ein byd.

· Dim ‘i i i’, fi ,fi, fi yw’r ateb, ond ni, ni, ni. Cliché - falle wir, ond mae ganddon ni bopeth sydd ei angen arnon ni i fyw, a does gan rai pobl ddim byd. Mae’n hawdd eistedd a gwneud dim. Breichiau byr a phocedi dwfn yw problem llawer o bobl - dydyn nhw’n methu’n glir â chyrraedd eu harian! (Dangoswch hynny!)
Rydyn ni’n yn gallu gwneud gwahaniaeth os dewiswn wneud hynny:
(Amser 6.28) Os oes ganddoch chi ddigon o amser dangoswch y fideo yma  <http://www.blythswood.org/#!shoebox-appeal/ccuw> . Gallwch ei lawr lwytho os nad oes ganddoch chi gysylltiad fand-eang yn eich lleoliad.)
Neu dangoswch y sleidiau am waith Blythswodd Care a dwedwch yr isod... (Sleidiau 8 a 9*)
[Mae elusen Blythswood Care yn dosbarthu bocsys esgidiau i rai o’r bobl fwyaf anghenus a thlawd yn Ewrop a Phacistan. Mae bywydau’r bobl wedi eu difetha oherwydd rhyfeloedd, llygredd y llywodraeth ac erledigaeth (persecution). Be mae’r bobl ei angen ydy'r pethau mwyaf basic/angenrheidiol* - nwyddau fel  sebon, brwsh dannedd, past dannedd, menig, pensiliau a phapur. Mae eu tai yn wael, yn aml dydy’r plant ddim yn gallu fforddio mynd i’r ysgol ac mae’r henoed heb ddim. Mae’r nwyddau sy’n cyrraedd yn y bocsys esgidiau yn codi calon y bobl.]
· Rydyn ni i gyd yn gwybod fod y siopau yng Nghymru yn llawn o nwyddau Nadolig ers diwedd Mis Awst. Fe fydd y rhan fwyaf ohonon ni yn edrych ymlaen am y Nadolig ac mi fyddwn ni YN cael llawer o anrhegion. Ond, dydy’r pethau bychain - bwyd; dŵr glân; gwlau cyffyrddus; addysg; rhyddid; tawelwch a digonedd - ddim yn bethau bychain mewn gwirionedd. Hebddynt mae bywyd yn anodd.
· Mae’r Nadolig Cristnogol wedi cael ei hi-jacio gan fyd busnes. Dathliad tawel am eni plentyn yn Bethlehem, Jwdea yw’r Nadolig i fod. Dathliad sy’n dod â goleuni yng nghanol diwrnodiau byr a thywyll y Gaeaf. Dathliad sydd i fod i ganolbwyntio ar gariad mor fawr nad oes neb yn gallu ei ddeall yn iawn.  

Sleid 10: Cariad

· Mae cariad yn bwysig iawn i bob un ohonon ni. 

Heb gariad mae teuluoedd yn chwalu, mae ffrindiau’n cael eu colli, mae bywyd yn unig ac oer. I bobl sydd mewn gwir angen mae dangos cariad yn bwysicach fyth. Rydyn ni yn y Gorllewin cyfoethog yn gallu dangos cariad wrth roi ein hamser – i chwilio am bethau i eraill ac nid i ni ein hunain; wrth roi ein harian i dalu amdanyn nhw, ac wrth roi heb ddisgwyl cael dim yn ôl.

· Cariad ar waith ydy calon y Nadolig Cristnogol. Cariad Duw'r Tad yn gyrru ei fab i’r byd i gynnig gobaith i bobl y byd. Mae egwyddorion Cristnogol yn sail i gymdeithas lwyddiannus: - caru ein gilydd; helpu’n gilydd a helpu’r rhai sydd mewn angen. Dyma adnodau o’r Testament Newydd:
Sleid 11: Yr adnod isod
· Rhowch gymaint ag y gallwch chi. Os dych chi wir eisiau rhoi, rhowch chi beth allwch chi, a bydd hynny'n dderbyniol. Does dim disgwyl i chi roi beth sydd ddim gynnoch chi i'w roi!  Ar hyn o bryd mae gynnoch chi hen ddigon, a gallwch chi helpu'r rhai sydd mewn angen. Wedyn byddan nhw'n gallu'ch helpu chi pan fyddwch chi angen help.                                   (2 Corinthiaid 8: 12-13)
· Mae Blythswood Care yn helpu pobl sydd mewn angen mawr. Maen nhw’n dangos cariad Duw ar waith er mwyn rhoi ychydig o hapusrwydd i rai sydd heb ddim. I’r rhai sy’n derbyn mae’r anrhegion yn werthfawr iawn, ond yn fwy gwerthfawr ydy’r ffaith fod pobl eraill yn malio amdanyn nhw, yn meddwl amdanyn nhw ac yn fodlon rhannu gyda nhw.
· Fe ddylen ni ddiolch yn wir am y pethau bychain – sydd ddim yn fychain go iawn. 
Gweddïwn: Diolch ein Tad am y pethau rydyn ni’n cymryd yn ganiataol:  bwyd; dŵr glân; gwlau cyffyrddus; addysg; rhyddid; tawelwch a digonedd. Mae’r rhan fwyaf ohonon ni’n cymryd ein rhieni’n ganiataol, hyd nes mae rhywbeth yn digwydd. Helpa ni i werthfawrogi’r hyn sydd ganddon ni. Diolch ein bod yn byw mewn gwlad sydd wedi ei seilio ar gyfreithiau Cristnogol, a’n bod ni’n mwynhau heddwch a rhyddid, a breintiau nad ydy rhan fwyaf o bobl y byd yn gwybod dim amdanynt. Diolch am y Nadolig Cristnogol gyda’i neges o gariad a llawenydd a heddwch i bob dyn. Diolch am y gobaith ti’n rhoi i ni, a helpa ni ei rannu gydag eraill. Amen.

